
Reykjavík, 26. mars 2002

BSRB hefur borist til umsagnar þingsályktun um siðareglur í stjómsýslunni, 29. mál.

Samkvæmt þingsályktunartillögunni er lagt til að settar verði siðareglur í 
stjómsýslunni í samráði við samtök opinberra starfsmanna. BSRB lýsir vilja til að koma 
að slíkri vinnu og mælt er með samþykkt tillögunnar.

f.h. BSRB

Svanhildur Halldórsdóttir

Efni: Umsögn um þingmál29. Þskj. 29 á 127. löggjafarþingi.

Félag forstöðumanna ríkisstofnana hefur borist til umsagnar frá Allsherjamefnd 
Alþingis 29. mál, Tillaga til þingsályktunar um siðareglur í stjómsýslunni.
Af því tilefni veitir félagið svohljóðandi umsögn við áðurgreindri þingsályktun.

Á síðustu mánuðum hafa nokkrar umræður orðið opinberlega hvort ekki sé ástæða til 
að settar verði formlegar siðareglur til nota í stjómsýslunni. Slík sjónarmið hafa m.a. 
komið frá Ríkisendurskoðun.
Félag forstöðumanna ríkisstofnana telur að full ástæða sé til að setja slíkar siðareglur. 
Myndu þær koma til fyllingar gildandi lagaákvæðum sem stjómsýslan býr við nú 
þegar, svo sem lögum um upplýsingamál, lögum um stjómsýslu auk fleiri laga, eins 
og getið er um í greinargerð með fyrirliggjandi þingsályktun. Alitamál er hins vegar 
hvernig slíkar siðareglur skuli settar, hvort að einstakir aðilar stjómsýslunnar skuli 
gera það, ráðuneyti setji stofnunum sínum siðareglur eða jafnvel að Ríkisstjóm hefði 
fmmkvæði að slíkri reglusetningu. Einnig má benda á að siðareglur einstakra stétta, 
svo sem lögmanna, lækna og löggiltra endurskoðenda, svo einhverjar séu nefndar, eru 
settar af viðkomandi stéttum.
Stjórn FFR telur að það sé eðlilegt að forstöðumenn ríkisstofnana búi við siðareglur af 
því tagi sem tillagan gerir ráð fyrir. Með vísan til þess sem að ofan er rakið telur 
stjómin það þó vera líklegast til árangurs að slíkar reglur séu settar af starfandi 
forstöðumönnum í samráði við viðkomandi fagráðuneyti og eftir atvikum fjármála- 
ráðuneyti og Ríkisendurskoðun.

Stjóm félagsins hefur ákveðið að beita sér fyrir forstöðumenn ríkisstofnana muni í 
framtíðinni búa við sérstakar siðareglur sem þeir hafa sjálfir sett sér og hefur í því 
skyni falið ritara stjómarinnar að gera fmmdrög að slíkum reglum. Er þeim m.a. ætlað 
að taka tillit til reglna sem OECD hefur sett vegna þessa. Stjórnin mun því næst ganga 
frá tillögu sinni þar að lútandi og bera málið síðan upp á félagsfundi. Er reiknað með 
að þetta viðfangsefni geti jafnvel orðið meginefni aðalfundar félagsins sem haldinn 
verður um miðjan maí.

Virðingarfyllst, 
f.h. félagsstjómar

Efni: Umsögn Háskólans í Reykjavík um tillögu til þingsályktunar um siðareglur 
í stjórnsýslunni, skv. beiðni dags. 12. mars 2002.

Háskólinn í Reykjavík er því fylgjandi að skoðaðar séu leiðir til að bæta siðferði innan 
stjómsýslunnar og telur að setning formlegra siðareglna sé ein leið að því markmiði.

Starfsmenn Háskólans í Reykjavfk hafa kynnt sér þingsályktunartillögu þá sem lögð 
hefur verið fram og óskum við eftir að koma á framfæri eftirfarandi athugasemdum:

1) Þekking á mannlegri hegðun segir okkur að reglur sem settar eru um hegðun 
manna eru líklegri til að hafa áhrif á hegðun og leiða til hollustu við reglurnar 
og ánægju með reglumar ef þær eru settar afviðkom andi einstaklingum eua 
hópum, fremur en ef þær koma sem tilskipun að ofan. Reglur eru enn fremur 
líklegri til að hafa áhrif á hegðun ef þær hafa mjög skýra skírskotun til 
daglegra viðfangsefna og álitamála sem viðkomandi einstaklingar glíma við. 
Til að mynda eru siðferðileg álitamál fyrir þingmann nokkuð annars eðlis en 
siðferðileg álitamál fyrir starfsmann Tryggingastofnunar Ríkisins. ?

2) í framhaldi af þessu teljum við ekki æskilegt að ein nefnd fái það hlutverk að 
setja reglur fyrir stjómsýsluna alla. Ennfremur teljum við ekki að samtök 
opinberra starfsmanna séu réttur vettvangur fyrir samráð við starfsmenn. Þess í 
stað leggjum við til að gefin verði út stutt og mjög almenn viðmið fyrir 
stjómsýsluna alla, en hver og ein stofnun fái síðan það hlutverk að setja sér 
nánari siðareglur sem miðast við aðstæður á hverjum stað. Þetta verði gert með 
því að skipa nefndir áhugasamra starfsmanna innan hverrar einingar,- þar sem 
öll stjómunarstig og allar deildir viðkomandi stofnunar eigi fulltrúa. Háskólinn 
í Reykjavík vinnur einmitt um þessar mundir að setningu siðareglna fyrir 
skólann, þar sem þessi leið hefur verið/er farin.

3) I framhaldi af þessu teljum við að meginhlutverk nefndar sem ríkisstjómin 
kann að skipa á þessum vettvangi hljóti að vera þríþætt. I fyrsta lagi, að safna 
saman siðareglum sem settar hafa verið í stjómsýslu annarra landa, bæði 
austan hafs og vestan, og koma þeim á framfæri, til dæmis með vefsetri sem 
allir starfsmenn stjómsýslunnar hefðu aðgang að. Þar á meðal yrðu 
leiðbeiningar OECD og þær reglur sem aðildarríki OECD hafa sett í framhaldi 
af þeim. í öðru lagi að ákveða hvaða hópar og stofnanir innan stjómsýslunnar

skuli setja sér siðareglur, og hvert verði gildissvið þeirra. í  þriðja lagi, að gefa 
út almennar viðmiðanir um innihald siðareglna fyrir stofnanir og hópa, og 
miðla upplýsingum og leiðsögn til þeirra sem taka að sér að móta siðareglur á 
hverjum stað.

4) Eftirfylgni, viðurlög og ferli eru lykilatriði fyrir árangur í siðvæðingu 
vinnustaða. Á hverjum stað þar sem siðareglur eru settar þarf að ákveða (a) 
hvemig eigi að tilkynna brot á siðareglum, (b) hver séu viðurlögin við broti á 
þeim, og (c) hverjir séu „tilsjónarmenn” reglnanna, þ.e. beri ábyrgð á því að 
ákveðin viðurlög fylgi brotum á siðareglum. Reynslan sýnir að siðareglum er 
betur framfylgt ef valdamiklir einstaklingar innan þeirra eininga sem 
siðareglumar setja, taka að sér að vera tilsjónarmenn eða „eigendur” þeirra, 
kynna þær og fylgja brotum á þeim eftir. Hvað varðar stjómsýsluna gæti 
hugsast að aðilar á borð við forseta Alþingis og forstöðumenn ríkisstofnana 
tækju að sér þetta hlutverk tilsjónarmanna, en hvað stjómarráðið varðar gæti 
tilsjónarmaður verið forsætisráðherra, og síðan hver fagráðherra fyrir sitt 
ráðuneyti og stofnanir þess.

5) Við tökum undir þá skoðun sem fram kemur í þingsályktunartillögunni að 
setning siðareglna hljóti að vera nátengd menntun starfsmanna og stjómenda 
innan stjómsýslunnar. í því sambandi leggjum við ennfremur áherslu á að 
setning siðareglna er ekki eitthvað sem gert er 1 eitt skipti fyrir öll, heldur er 
um að ræða ferli sem byggist á stöðugri kynningu, umræðu og endurskoðun 
með reglulegu millibili.

6) Loks viljum við ítreka mikilvægi þess að siðareglur séu ekki birtar eða settar 
fram sem tæmandi upptalning, og einnig að þess sé gætt að þær skarist ekki 
við ákvæði laga, en slíkt kynni að valda mistúlkun á ákvæðum þeirra laga sem 
um ræðir.

Við þökkum fyrir tækifærið til að veita umsögn um þingsályktunartillögu þessa, og 
hlökkum til að fylgjast með framhaldinu.

V irðingarfyllst. f.h. H áskólans í Reykjavík

Lektor í Viðskiptadeild

Reykjavík 21. mars 2002

Efni: Umsögn um tillögu til þingsályktunar um siðareglur í stjórnsýslunni

Kennarasamband íslands fagnar framkominni þingályktunartillögu um að settar verði 
skráðar siðareglur í stjómsýslunni.

Siðareglur í stjómsýslunni þjóna þeim tilgangi að styrkja vönduð vinnubrögð í 
stjómsýslunni, styðja ábyrga meðferð opinberra fjármuna, beina athygli að skyldum 
starfsmanna stjómsýslunnar gagnvart almenningi, skýra ábyrgð valdhafa og 
embættismanna, auðvelda kynningu á skyldum starfsmanna til nýrra starfsmanna og 
þær eru stöðug áminning til allra starfsmanna í stjómsýslunni um að vanda sig í starfi.

Margar starfsstéttir í opinberri þjónustu hér á landi hafa sett sér skráðar siðareglur á 
undanfömum árum. Á 2. þingi Kennarasambands íslands sem haldið var 8.- 9. mars 
2002 voru samþykktar siðareglur kennara sem fylgja með þessari umsögn. Haft var 
viðtækt samráð við kennara við skráningu siðareglnanna og ráðgjöf fengin frá 
Siðfræðistofnun Háskóla íslands.

Kennarasamband íslands tekur undir það sjónarmið sem kemur fram í 
þingályktunartillögunni að haft verði samráð við samtök opinberra starfsmanna við 
vinnu við skráningu siðareglna í stjómsýslunni. Afar mikilvægt er að haft verði 
samráð við sem flesta starfsmenn við skráningu siðareglna þannig að umræða um 
siðferðilegar skyldur starfsmanna í stjómsýslunni eigi sér stað í vinnuferlinu.

Kennarasamband íslands vill einnig benda á mikilvægi þess að víðtæk kynning fari 
fram á siðareglunum eftir skráningu þeirra tíl aö stuöla að umræðu um siðferðilegar 
skyldur starfsmanna í stjómsýslunni og að siðareglumar verði endurskoðaðar 
reglulega til að hægt verði að taka tillit til nýrra siðferðilegra álitamála sem upp kunna 
að koma innan stjómsýslunnar.

Virðingarfyllst,

Kennarasambands íslands

Umsögn um tillögu til þingsályktunar um skipun nefiidar 
til að setja siðareglur í stjómsýslunni

8. apríl 2002

Undirritaður var beðinn um það af Siðfræðistofnun að semja umsögn um ofangreinda 
þingsályktun.

Mælt er með því að þingsályktunin verði samþykkt.

Megintilgangur skráðra siðareglna starfsstétta er að gera starfsfólki auðveldara að 
rækja þær skyldur sem starfínu fylgja. Siðareglumar segja ekki einungis til um hvað 
er heimilt og hvað óheimilt i starfí heldur halda þær á loft hugsjón starfsins. Þær 
skilgreina með öðrum orðum ekki aðeins það „lágmark“ sem hver starfsmaður þarf að 
uppfylla heldur visa þær einnig til þeirra eiginleika sem gera hann að góðum 
starfsmanni. Þannig minna siðareglur á þá staðreynd að störf sem unnin eru i þágu 
almennings eða tiltekinna hópa fela ætíð í sér áskorun til starfsmannsins um að ná 
sífellt meiri fullkomnun i starfí, fullkomnun sem ef til vill verður aldrei náð að fullu. 
Góðar siðareglur i stjómsýslunni eiga því ekki einungis að gera þeim erfíðara um vik 
sem hugsanlega vill vikja til hliðar góðum stjómsýsluháttum heldur ekki siður að 
aðstoða allan þorra starfsmanna sem vill bæta sig i starfí.

Siðareglur eru hluti af því sem nú er farið að kalla „ethics infrastructure“ á ensku, eða 
siðferðilega innviði i opinberu lifí (sjá meðal annars leiðbeiningar OECD um siðferði 
i opinberri stjómsýslu). Er þar átt við þær leiðir, skipulag og skilyrði í stjómkerfínu og 
samfélaginu almennt sem hvetja til fagmennsku og góðra vinnubragða i stjómsýslu og 
stjómmálum. Auk siðareglna eru siðferðilegir innviðir fólgnir i þáttum eins og 
pólitískri skuldbindingu forystuafla um að láta ekki siðlaust athæfí óátalið, skilvirkt 
lagaumhverfí, stofnanaumhverfí (til dæmis eftirlitsstofnanir og -nefndir og ráðgefandi 
embættismenn og nefndir) og virkt lýðræðislegt samfélag. Skráning siðareglna fyrir 
íslenska stjómsýslu ætti þvi að vera liður í almennri viðleitni til gera hana skilvirkari 
og betri. I þvi sambandi er til dæmis mikilvægt að huga að fræðslu og ráðgjöf innan 
stjómkerfísins í öllu er varðar góða stjómsýslu. Einnig er mikilvægt að huga að 
leiðum til að auka ábyrgð starfsfólks og leiða spillingarmál og brot á reglum til lykta á 
fullnægjandi hátt.


